Deklarasyon final atelye alténatif sou

sistéem alimante nan peyi d Ayiti

Vandredi 6 dawou 2021 ICKL, PAPDA ak tout dganizasyon manb ak patné yo dganize yon atelye
refleksyon ak echanj sou kesyon sistém alimante. Atelye a se te vize 2 objektif:

- Reflechi sou vre enpotans Somé Nasyonzini an sou sisttm alimanté ane sa a nan sans pou
analize politik piblik anti peyizan ki an aplikasyon nan peyi a ak konsekans desizyon Someé sa
kapab genyen sou batay pou dwa granmoun peyi a nan zafé lamanjay ;

- Komanse kek diskisyon nan objektif pou oganize yon lot Woumble an Ayiti ki chita sou
revandikasyon peyizan ayisyen yo anfas Someé Nasyonzini an ;

Pandan tout jounen an nou fé analiz sou sistém alimanté mondyal la anndan sistém kapitalis la; nou
analize relasyon agré yo nan peyizanri a; nou koute pozisyon Rddinasyon Nasyonal pou Sekirite Alimanté
(CNSA) nan pwosesis preparasyon patisipasyon Gouvénman Ayisyen an nan Somé Nasyonzini an; nou
koute prezantasyon sou wol santral fanm yo nan konstriksyon dwa granmoun nan zafé lamanjay la epi
nou koute pespektiv dganizasyon peyizan yo ak pwopozisyon yo nan batay la jodi a.

Te gen anpil deba ki fét nan plenyé kote patisipan yo konstate:

1) Sistém kapitalis la pap janm ka rezoud pwoblém grangou ki ap vin pi grav chak jou malgre gen
ase kantite manje pou tout moun ta manje byen sou laté ;

2) Fonksyonman sistém ekonomik mondyal la pwodwi inegalite, enjistis, grangou pandan lap
agrave kriz klimatik la ;

3) Nan peyi d Ayiti gen preske 5 milyon moun ki nan grangou. Se rezilta dominasyon enperyalis, se
rezilta yon seri chwa politik ki plonje peyi a sou lagraba. Politik sa yo favorize grandon ak
negosyan bodme epiy ap kraze agrikilti familyal peyizan an epi yo kont enteré peyi a;

4) Nou konstate gen anpil kapasite pwodiksyon ak konesans nan peyi a pou rezoud pwoblém
grangou a nan yon pespektiv rekonstriksyon nasyonal ;

5) Pandan dénye lane sa yo genyen yon akselerasyon nan aplikasyon politik anti peyizan yo kote yo
ankouraje depandans alimante, yo ankouraje pwodiksyon agrikol pou ekspotasyon (agwobiznis)
epi yo distribye yon bon valé t& bay gwo antrepriz kapitalis pou pwodwi pou antrepriz
transnasyonal yo ;

6) Nou konstate Somé Nasyonzini ap prepare a ap fét anndan ajanda ak enteré gwo antrepriz
transnasyonal yo epi rankont sa ap ranfose pouvwa kapitalis yo sou agrikilti, pwodiksyon manje
epi fé pwomosyon pou yon madel konsomasyon iresponsab ki mete lavi an danje sou planet la;.

Nou denonse oryantasyon fowom Nasyonzini an. Nou denonse aplikasyon politik neyoliberal yo an Ayiti
ki ogmante grangou ak lamizé pbpilasyqn an, ki kraze kapasite pwodiktiv peyi a, plonje peyi a nan plis
depandans ekonomik ak alimanté, lage pifd moun nan chomaj, ankouraje migrasyon ekstén, akselere
piyaj resous ak lajan peyi ki lage nan men yon ti gwoup pwofité. Nou denonse fason politik gouvénman
PHTK yo agrave sitiyasyon an kote tout desizyon yo pran yo chita sou yon lojik vyolans pou detwi lavi
nan peyi a.



Nou denonse dappiyanp kap fét sou te peyizan yo toupatou nan peyi a (tankou Prevwayans, Savann
Dyann, Plenn Maribawo, Térye Wouj, nan Nodwes, nan Plato Santral, nan Latibonit, elatriye) pou
favorize agwobiznis ak piyajé tout kalite pou yo itilize t& a pou kontinye pwosesis eksplwatasyon ak
majinalizasyon peyizan yo ;

Nou denonse epi nou rejte tout vye Dekré malatchonn pouvwa PHTK a pran, sitou Dekre ki bay boujwa
piyaje té nan Savann Dyann pou detwi tout baz agrikilti peyizan familyal la, ak tout ekosistém nan zon
lan ki pwoteje lavi ak travay peyizan, fanm peyizan yo.

Nou denonse tout dappiyanp kap fét sou té peyizan yo patikilydman tout enjistis kap fét nan
Prevwayans ak anpil |6t kote nan peyi a.

Nou menm 48 dganizasyon ki soti nan 10 depatman nan peyi a ak tout patriydt ki patisipe nan atelye sa
nou angaje nou :

1) Pou nou kontinye refleksyon sa yo nan 4 kwen peyi a tout kote nou kapab ;

2) Pou nou antre nan travay preparasyon Some alteénatif sou dwa granmoun nan zafé lamanjay ak
defans agrikilti familyal peyizan agwoekolojik kap fét nan dat 15, 16, 17 oktdb 2021. Nan sans sa
a, nou deside mete men pou prepare epi reyalize somé sa a pou denonse fowdm Nasyonzini,
reflechi sou pwoblém grangou nan peyi nou an epi defini estrateji batay pou defann agrikilti
peyizan agwoekolojik la, defini yon chimen pou konstwi dwa granmoun nan nan zafé lamanjay
epi konstwi fos sosyal ak fos politik ki kapab mennen nou nan laviktwa nan konba sa a. Nou pap
rive konstwi dwa granmoun lamanjay nou nan zafé lamanjay si nou pa batay pou nou konstwi
dwa granmoun nou nan domén politik peyi a. .

3) Pou nou kanpe anfas fowom Nasyonzini kap prepare pou ranfose oryantasyon politik neyoliberal
yo epi pouvwa transnasyonal yo kap simen lanmo atrave plis grangou ak fatra pwazon chimik ki
ap detwi kondisyon pou repwodwi lavi sou laté a, anndan yon model eksplwatasyon resous
natirel epi machandizasyon tout sévis piblik yo. Nou deside patisipe nan tout mobilizasyon
mondyal kap Oganize kont Somé Nasyonzini an, pandan nap adopte tout liy batay ak
oryantasyon CLOC ak Via Campesina tabli.

4) Pou difize epi fé refleksyon sou gwo zouti batay sa a ki se « Deklarasyon sou dwa peyizan yo ok
tout lot moun k ap travay nan zon riral yo » Nasyonzini adopte nan finisman lane 2018 apre
plizyé dizén lane batay mouvman peyizan yo tankou Via Campesina.

5) Pou fé pwomosyon pwodiksyon nasyonal ak valorize tout kontribisyon istorik ak akty&l ekonomi
familyal peyizan epi defann revandikasyon klas eksplwate yo.

6) Pou defann espas jaden agwoekolojik feminis SOFA ap konstwi nan Savann Dyann pandan nap
batay pou anile arete kote Gouvénman defakto ansyen prezidan Jovnel Mayiz bay yon swadizan
antreprene 8600 ekta té pou fé zon franch pou ekspotasyon.

7) akonpaye tout peyizan, tout kominote kap batay nan tout peyi a kont dappiyanp kap fét sou te
agrikol yo pou mete beton, fé zon franch, fé agwobiznis, eksplwate min ak 16t ankd. Nap kanpe
ankwa kont tout pwojé lanmo sa yo.

8) Pou nou mete priyorite sou kesyon edikasyon kote nou dwe devolpe yon 16t sistém edikasyon ki
makonnen ak listwa peyi a, kilti peyi ak idantite nou.

9) Pou patisipe nan batay pou transfomasyon peyi a pou nou konstwi yon 16t sistém ki bay lavi plis
enpotans pase pwofi kapitalis yo.



Aba manje pépé !
Aba depandans alimanté !
Aba politik neyoliberal kap simen grangou, mizé ak dezespwa !
Aba tout dappiyanp kap fét sou té yo anfaveé 2, 3 grandon ak antrepriz transnasyonal yo!
Aba tout eksplwatasyon Min metalik yo !
Viv agrikilti peyizan familyal agwoekolojik !
Viv mobilizasyon peyizan, mobilizasyon popilé pou yon refom agré popilé entegral !
Viv dwa granmoun peyi a nan zafé lamanjay!
Viv kontribisyon mouvman peyizan yo nan liberasyon peyi Dayifi nan

wout pou konstriksyon dezyém endepandans Ia !
H
Potoprens, jou ki vandredi 6 Dawou 2021

Oganizasyon ki siyen :

NO

AFLIDEPA-), Limonad
AKEP, Limonad
Batay Ouvriye

MOPP, Plezans
MODOD, Okap

TK

NODES
KPSKBM, Ferye

UCOPCANE, Valye

MOPDES, Prevwayans

FSPA

SEK GRAMSCI

SEK GOMAN
RADYO REZISTANS
KAY LA

RASIN KAN PEP

NASYONAL
PAPDA

UNNOH

TK, Barade

SIDES

RACIDEB, Bené

SOFA, Sen Michél

TK

OLAIJEKA, Koray Anri

‘7, MRCPBB

MPP

RVEDEK, Kay-Jakmel

LWES
REFRAKKA CNOHA
IDEH, Tigwav Antén Quvriye
CAV-HAITI, Tigwav Ayiti Idantite (Al)
SAJ-VEYE YO KONBIT
KATAN TET KOLE NASYONAL
SAKS SOFA

